	      ԱՄՓՈՓԱԹԵՐԹ
«Երևան քաղաքի Ծովակալ Իսակովի պողոտա - Արշակունյաց պողոտա ճանապարհահատվածում առկա գույքերի նկատմամբ հանրության գերակա շահ ճանաչելու մասին» Կառավարության որոշման նախագծի վերաբերյալ ստացված դիտողությունների և առաջարկությունների
	1.  ՀՀ ֆինանսների նախարարություն
	19.02.2026թ.

	
	№ 01/11-4/3435-2026

	Ի պատասխան Ձեր սույն թվականի փետրվարի 2–ի N ԴԽ/14.1/3866-2026 գրության՝ ՀՀ ֆինանսների նախարարությունն ուսումնասիրել է ««Երևան քաղաքի Ծովակալ Իսակովի պողոտա - Արշակունյաց պողոտա ճանապարհահատվածում առկա գույքերի նկատմամբ հանրության գերակա շահ ճանաչելու մասին» ՀՀ կառավարության որոշման նախագիծը և հայտնում է, որ դիտողություններ չունի:
Միաժամանակ նշենք, որ Ծրագրի իրականացման համար հողերի օտարման գծով ՀՀ 2026 թվականի պետական բյուջեով 1157 ծրագրի 12029 միջոցառման «Այլ կապիտալ դրամաշնորհներ» տնտեսագիտական հոդվածով նախատեսված է 489.2 մլն դրամ: 
	Ընդունվել է ի գիտություն:
	 

	2.   ՀՀ էկոնոմիկայի նախարարություն 
	06.02.2026թ.

	
	№ 01/3410-2026

	«Երևան քաղաքի Ծովակալ Իսակովի պողոտա-Արշակունյաց պողոտա ճանապարհահատվածում առկա գույքերի նկատմամբ հանրության գերակա շահ ճանաչելու մասին» ՀՀ կառավարության որոշման նախագծի փաթեթի վերաբերյալ, հայտնում ենք, որ  ՀՀ էկոնոմիկայի նախարարությունն իր լիազորությունների շրջանակներում առաջարկություններ և դիտողություններ չունի։
	Ընդունվել է ի գիտություն:

	 

	3.  ՀՀ շրջակա միջավայրի նախարարություն 
	16.02.2026թ.

	
	№ 1/04.2/1164-2026

	«Երևան քաղաքի Ծովակալ Իսակովի պողոտա - Արշակունյաց պողոտա ճանապարհահատվածում առկա գույքերի նկատմամբ հանրության գերակա շահ ճանաչելու մասին» Կառավարության որոշման նախագծի վերաբերյալ առաջարկություններ և դիտողություններ չունի։
	Ընդունվել է ի գիտություն:




	4.   Քաղաքաշինության կոմիտե
	17.02.2026 թ.

	
	№ 01/18.5/2308-2026

	ՀՀ քաղաքաշինության կոմիտեն «Երևան քաղաքի Ծովակալ Իսակովի պողոտա-Արշակունյաց պողոտա ճանապարհահատվածում առկա գույքերի նկատմամբ հանրության գերակա շահ ճանաչելու մասին» ՀՀ կառավարության որոշման նախագծի վերաբերյալ առաջարկություններ չունի:
	Ընդունվել է ի գիտություն:


	5.    Կադաստրի կոմիտե
	13.02.2026թ.

	
	№ ՍԹ/2517-2026

	«Երևան քաղաքի Ծովակալ Իսակովի պողոտա-Արշակունյաց պողոտա ճանապարհահատվածում առկա գույքերի նկատմամբ հանրության գերակա շահ ճանաչելու մասին» ՀՀ կառավարության որոշման նախագծի վերաբերյալ առաջարկություններ չունենք: 
	Ընդունվել է ի գիտություն:



	6  Արդարադատության նախարարություն 

	30.03.2026թ.

	
	№/27.1.2/14932-2026     

	«Երևան քաղաքի Ծովակալ Իսակովի պողոտա-Արշակունյաց պողոտա ճանապարհահատվածում առկա գույքերի նկատմամբ հանրության գերակա շահ ճանաչելու մասին» Կառավարության որոշման նախագծի  (այսուհետ՝ Նախագիծ) վերաբերյալ հայտնում ենք հետևյալը՝ 
1. Նախագծին կից ներկայացված հիմնավորման մեջ նշված է, որ Կաշեգործների փ., 468/2, Ծովակալ Իսակովի պողոտա 10/6 և Կաշեգործների փ., 474 գույքերի հարկադիր օտարման հայցադիմումը ընթացակարգային թերությունների պատճառաբանությամբ դատարանի կողմից վարույթ չի ընդունվել, և ըստ այդմ՝ հանրության գերակա շահի ռեժիմն այս գույքերի մասով համարվում է ուժը կորցրած: Այս առումով անհրաժեշտ ենք համարում մեջբերել «Հանրության գերակա շահերի ապահովման նպատակով սեփականության օտարման մասին» օրենքի 16-րդ հոդվածի 1-ին մասը, որի համաձայն՝ եթե ձեռքբերողը սույն օրենքի 10-րդ հոդվածի 1-ին մասով սահմանված ժամկետում օտարվող սեփականության սեփականատիրոջը և գույքային իրավունք ունեցողին չի ուղարկում օտարման պայմանագրի նախագիծը կամ սույն օրենքի 12-րդ հոդվածի 1-ին մասով սահմանված ժամկետում դեպոզիտ հաշվին չի հանձնում փոխհատուցման գումարը կամ օտարվող սեփականության նկատմամբ սեփականության իրավունքը սույն օրենքի 12-րդ հոդվածի 5-րդ մասի հիմքով փոխանցվելու օրվանից հետո՝ 30 աշխատանքային օրվա ընթացքում, օրենքով սահմանված կարգով իր սեփականության իրավունքի գրանցման դիմում չի ներկայացնում, ապա համարվում է, որ ձեռքբերողը հրաժարվում է տվյալ սեփականությունը ձեռք բերելուց, և տվյալ սեփականության մասով հանրության գերակա շահ ճանաչելու մասին կառավարության որոշումը և դրանից բխող բոլոր իրավական փաստաթղթերն օրենքի ուժով համարվում են ուժը կորցրած: Գրանցման դիմումի հետ ձեռքբերողը գրանցումն իրականացնող իրավասու մարմին է ներկայացնում լիազոր մարմնի կողմից տրված փաստաթուղթ՝ տվյալ սեփականության մասով կառավարության որոշումն ուժը կորցրած չլինելու վերաբերյալ: Նման փաստաթղթի բացակայությունը հիմք է գրանցումը մերժելու համար: Օտարվող սեփականության նկատմամբ հանրության գերակա շահ ճանաչելու մասին կառավարության որոշումը սույն մասով սահմանված հիմքով ամբողջությամբ կամ մասնակի` տվյալ սեփականության մասով ուժը կորցրած համարվելը հիմք է գրանցում իրականացնող իրավասու մարմնի կողմից ձեռքբերողի սեփականության իրավունքի գրանցումը մերժելու համար: Կառավարության որոշումն ուժը կորցրած համարվելու մասին տեղեկատվությունը գրանցում իրականացնող իրավասու մարմնին տրամադրում է լիազոր մարմինը:
Այս առումով գտնում ենք, որ լրացուցիչ հիմնավորման և պարզաբանման կարիք ունի համապատասխան հայցադիմումների ընթացակարգային թերությունների պատճառաբանությամբ դատարանի կողմից վարույթ չընդունվելու հանգամանքը արդյոք դիտարկվում է վերոգրյալ օրենսդրական կարգավորման համատեքստում, թե ոչ, մասնավորապես՝ արդյոք հանդիսանում է համապատասխան գույքերի մասով հանրության գերակա շահ ճանաչելու մասին կառավարության որոշումը և դրանից բխող բոլոր իրավական փաստաթղթերի ուժը կորցրած ճանաչելու իրավաչափ հիմք, եթե այո ապա անհրաժեշտ է դրա իրավաչափության վերաբերյալ ներկայացնել համապատասխան հիմնավորումներ։
	1․ Ընդունվել է մասնակի․
Հիմնավորումը խմբագրվել է և ավելի մանրամասն ներկայացվել է Կաշեգործների փ., 468/2, Ծովակալ Իսակովի պողոտա 10/6 և  Կաշեգործների փ., 474  գույքերի հարկադիր օտարման հայցադիմումների ընթացքի վերաբերյալ տեղեկատվությունը։ 
Միաժամանակ` հարկ է նկատի ունենալ, որ նշված գործերով վերջնական ակտերը կայացվել են մինչև «Հանրության գերակա շահերի ապահովման նպատակով սեփականության օտարման մասին» օրենքում փոփոխություններ և լրացումներ կատարելու մասին 11․02․2026թ․ ՀՕ-28-Ն օրենքի ընդունումը, հետևաբար՝ Օրենքի 16-րդ հոդվածի 1-ին մասի նշված խմբագրությունը տվյալ իրավահարաբերության հետ առնչություն չունի։ 
Իրավահարաբերության ժամանակահատվածում գործող՝ «Հանրության գերակա շահերի ապահովման նպատակով սեփականության օտարման մասին» օրենքի 16-րդ հոդվածի 1-ին մասի համաձայն՝ «եթե ձեռքբերողը սույն օրենքի 10-րդ հոդվածի առաջին մասով սահմանված ժամկետում օտարվող սեփականության սեփականատիրոջը և գույքային իրավունք ունեցողին չի ուղարկում օտարման պայմանագրի նախագիծը կամ սույն օրենքի 12-րդ հոդվածի առաջին մասով սահմանված ժամկետում դեպոզիտ հաշվին չի հանձնում փոխհատուցման գումարը կամ սույն օրենքի 13-րդ հոդվածի առաջին մասով սահմանված ժամկետում չի դիմում դատարան սեփականության օտարման հայցով կամ սույն օրենքի 13-րդ հոդվածի վեցերորդ մասով սահմանված ժամկետում դեպոզիտ հաշվին չի փոխանցում դատարանի կողմից սահմանված փոխհատուցման լրացուցիչ գումարը, ապա համարվում է, որ ձեռքբերողը հրաժարվում է տվյալ սեփականությունը ձեռք բերելուց, և տվյալ սեփականության մասով հանրության գերակա շահ ճանաչելու մասին բոլոր իրավական փաստաթղթերը համարվում են անվավեր»:
Նշված գործերով սպառվել են դատական ակտերի բողոքարկման և/կամ հայցադիմումի թերությունները շտկելու հնարավորությունները․
Այսպիսով՝ համարվում է, որ Իսակովի 10/6 և  Կաշեգործների 468/2 գույքերի մասով սահմանված կարգով և ժամկետում ձեռքբերողը չի դիմել դատարան, իսկ Կաշեգործների 474  հասցեի գույքի մասով առկա է հայցադիմումը մերժելու մասին վճիռ և նշված գույքերը հանրության կարիքների համար օտարելու այլ հնարավոր միջոցներ գործող ՀՀ կառավարության 2023 թվականի օգոստոսի 11-ի թիվ 1357-Ն որոշմամբ առկա չէ։

	1. Միաժամանակ նկատի ունենալով այն հանգամանքը, որ Նախագծով նախատեսված գույքերը Երևան քաղաքի վարչական տարածքում են գտնվում ուստի, գտնում ենք, որ անհրաժեշտ է ներկայացնել հիմնավորումներ այն մասին, թե արդյոք իրացված են «Հանրության գերակա շահերի ապահովման նպատակով սեփականության օտարման մասին» օրենքի 7-րդ հոդվածի որի 3-րդ մասի պահանջները, որոնց համաձայն՝ եթե ձեռքբերողը պետությունը չէ, ապա հանրության գերակա շահ ճանաչելու մասին կառավարության որոշմանը կցվում է համապատասխան ոլորտի պետական կառավարման մարմնի և ձեռքբերողի միջև կնքված պայմանագիրը, որով սահմանվում են սեփականության օտարման գործընթացի ընթացքում պետության և ձեռքբերողի իրավունքները, պարտականություններն ու պատասխանատվությունը: Եթե ձեռք բերողը Երևանի համայնքը չէ, և եթե օտարվող գույքը գտնվում է Երևան քաղաքի վարչական տարածքում, ապա Հայաստանի Հանրապետության կառավարությունն իրավունք ունի սույն մասով նախատեսված պետության անունից պայմանագիրը կնքելու լիազորությունը` որպես պատվիրակված լիազորություն, վերապահելու Երևանի քաղաքապետին: Այդ պայմանագիրն ուժի մեջ է մտնում հանրության գերակա շահ ճանաչելու մասին կառավարության որոշումն ուժի մեջ մտնելու պահից:
Եթե ձեռք բերողը Երևանի համայնքն է, և եթե օտարվող գույքը գտնվում է Երևան քաղաքի վարչական տարածքում, ապա համայնքի հետ սույն մասով նախատեսված պայմանագիրը չի կնքվում, և ձեռք բերող Երևանի համայնքի իրավունքները, պարտականություններն ու պատասխանատվությունը սահմանվում են հանրության գերակա շահ ճանաչելու մասին Հայաստանի Հանրապետության կառավարության որոշմամբ:/․․․/։
	Չի ընդունվել։
Անհրաժեշտ է ի նկատի ունենալ, որ ձեռքբերողի իրավունքներն ու պարտականությունները պետք է իրականացվեն օրենսդրությամբ սահմանված պահանջների պահպանմամբ և լրացուցիչ մանրամասն կարգավորման անհրաժեշտությունը բացակայում է: Ընդ որում՝ ձեռքբերողի իրավունքների ու պարտականությունների ընդհանրական կարգավորումները տրված են նախագծում:


	7.  Վարչապետի աշխատակազմի տարածքային զարգացման
և շրջակա միջավայրի հարցերի վարչություն
	29.04.2026թ.

	
	№02/12.2/14451-2026

	«Երևան քաղաքի Ծովակալ Իսակովի պողոտա - Արշակունյաց պողոտա ճանապարհահատվածում առկա գույքերի նկատմամբ հանրության գերակա շահ ճանաչելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ առկա են հետևյալ նկատառումները՝
1. Նախագծի՝
1. 2-րդ կետի 3-րդ ենթակետով սահմանվում է, որ օտարման նպատակի իրագործումը սկսելու վերջնաժամկետը՝ տարածքում ազդեցության ենթակա գույքերի մասնակի կամ ամբողջական օտարման ավարտից հետո 6 ամիսն է.
Իրավական որոշակիության սկզբունքից ելնելով՝ լրացուցիչ հստակեցման կարիք ունի «մասնակի կամ ամբողջական օտարումից հետո» ձևակերպումը: Առաջարկում ենք Նախագծով նախանշված ժամկետների համար կիրառել հստակ և վերահսկելի ձևակերպումներ:
	Ընդունվել է, լրամշակվել է: 
	 

	1. 2-րդ կետի 4-րդ ենթակետով սահմանվում է, որ օտարման նպատակի իրագործման ավարտի վերջնաժամկետը՝ շինարարության փաստացի մեկնարկից հետո 24 ամիսն է:
Լրացուցիչ հստակեցման կարիք ունի շինարարության փաստացի մեկնարկից հետո ժամկետ սահմանելու հարցը՝ հաշվի առնելով, որ պարզ չէ, թե 24-ամսյա ժամկետը հաշվարկվելու է շինարարության թույլտվություն ստանալու պահից, թե՞ շինարարության թույլտվությամբ տրված ժամկետից հետո (օրինակ՝ մի քանի ամիս) փաստացի մեկնարկելու պահից:
	Ընդունվել է, լրամշակվել է:
	

	1. 2-րդ կետի 7-րդ ենթակետով սահմանվում է, որ որոշմամբ հանրության գերակա շահ ճանաչված տարածքների և դրանցում առկա սեփականության օբյեկտների նկարագրության արձանագրության կազմման աշխատանքներն իրականացվում են Հայաստանի Հանրապետության կառավարության որոշմամբ սահմանված կարգով և 2016 թվականի հուլիսի 14-ի N 739-Ն որոշմամբ սահմանված նկարագրության արձանագրության օրինակելի ձևերով:
Լրացուցիչ հստակեցման կարիք ունեն սեփականության օբյեկտների նկարագրության արձանագրության կազմման ժամկետը և «2016 թվականի հուլիսի 14-ի N 739-Ն որոշման» ընդունող մարմինը:
	Ընդունվել է, լրամշակվել է: 

	

	1. 4-րդ կետով նախատեսված՝ որոշման ուժի մեջ մտնելու ժամկետը վերանայման կարիք ունի՝ հաշվի առնելով այն հանգամանքը, որ «Հանրության գերակա շահերի ապահովման նպատակով սեփականության օտարման մասին» օրենքում փոփոխություններ և լրացումներ կատարելու մասին» 2026 թվականի փետրվարի 11-ի ՀՕ-28-Ն օրենքից բխող «Հանրության գերակա շահերի ապահովման նպատակով օտարվող սեփականության օբյեկտի նկարագրության արձանագրություն կազմելու կարգը» դեռևս ընդունված չէ:
	Ընդունվել է, լրամշակվել է: 
Որոշման` ուժի մեջ մտնելու ժամկետ է սահմանվել՝ 08.07.2026թ.: 
	

	8. Վարչապետի աշխատակազմի իրավաբանական վարչություն
	29.04.2026թ.

	1. Նախագծի նախաբանում որպես լիազորող նորմ հղում է արված նաև Հողային օրենսգրքի 61-րդ հոդվածին, մինչդեռ վերոնշյալ դրույթին հղում կատարելու հանգամանքը պարզաբանման անհրաժեշտություն ունի:

	Ընդունվել է լրամշակվել է:
Հողային օրենսգրքի 61-րդ հոդվածի հղումը հանվել է: 
	 

	1. Նախագծի 1-ին կետով նախատեսվում է հանրության գերակա շահ ճանաչել նախագծի NN 1 և 2 հավելվածներում նշված տարածքներում առկա գույքերի նկատմամբ, մինչդեռ պարզաբանված չէ, թե հավելված 1-ի ցանկում նշված տարածքները և հավելված 2-ի սխեմաները ինչպես են հարաբերակցվում. արդյոք այդ սխեմաներում ընդգրկված տարածքները նույնական են հավելված 1-ի ցանկում ներառված տարածքների հետ:
	Նախագծի NN 1 և 2 հավելվածներում նշված տարածքներում առկա գույքերը նույնական են և հաշվի առնելով Օրենքի 7-րդ հոդվածի 2-րդ մասի գ) ենթակետում նշված պահանջը, նախագծում նշվել է օտարվող գույքի հնարավոր նույնականացնող տվյալները:  

	

	1. Նախագծի մի շարք դրույթներ դուրս են սույն նախագծի կարգավորման առարկայի շրջանակներից (օրինակ՝ նախագծի 2-րդ կետի 8-րդ ենթակետ, 3-րդ կետ)՝ նկատի ունենալով, որ այդ դրույթներն արդեն իսկ ամրագրված են օրենքով:
	 Չի ընդունվել: 
Նախագծի 2-րդ կետի 8-րդ ենթակետով և մի քանի այլ ենթակետերով առաջարկվող դրույթները թեև Օրենքով նախատեսված են, սակայն հաշվի առնելով այդ իրավակարգավորումների նոր ընդունված լինելու հանգամանքը այս նախագծում դրանք արտացոլելը նպատակ ունի ընդգծել նշված իրավակարգավորումները, որը իրավական տեխնիկայի տեսանկյունից, ըստ էության, խնդրահարույց չէ:

